
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ԼՐԱՑՈՒՄ, ՓՈՓՈԽՈՒԹՅՈՒՆ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ

	1. Իրավական ակտի ընդունման անհրաժեշտությունը 
[bookmark: _GoBack]Նախագծի անհրաժեշտությունը բխում է ՀՀ կառավարության 2025 թվականի դեկտեմբերի 11-ի N 1807-Ն որոշման 3-րդ կետի 3-րդ ենթակետից, որով նախատեսվել էր ՀՀ Արարատի մարզի Արտաշատ քաղաքի Մռավյան փ․, 32/1 հասցեում գտնվող շենքի կապիտալ վերանորոգման նպատակով «Հայկական Կարիտաս» ԲՀԿ-ի հետ կնքել կապիտալ դրամաշնորհի տրամադրման պայմանագիր՝ 2025 թվականին հատկացնելով 22,370.2 հազ. դրամ նախագծանախահաշվային փաստաթղթերի մշակման և պարզ փորձաքննության աշխատանքների կատարման համար: 2025թ-ին իրականացվել էր միայն  նախագծանախահաշվային փաստաթղթերի և պարզ փորձաքննության ամբողջական աշխատանքների փաթեթից 1-ին փուլի՝ էսքիզային նախագիծը և ինժեներաերկրաբանական հետազննության հայեցակարգային նախագծի մշակման աշխատանքները, որի արդյունքում կազմակերպությանը հատկացվել էր 7,530.0 հազար դրամ գումար։ Նշված 22,370.2 հազար դրամ ֆինանսական միջոցը հատկացվել է ՀՀ կառավարության 11.12.2025թվականի N 1807 - Ն որոշմամբ:    
Հաշվի առնելով, որ նախագծային աշխատանքների ամբողջական իրականացումը և շենքի կապիտալ վերանորոգման գործընթացի ավարտը հնարավոր է միայն նախագծանախահաշվային փաստաթղթերի, պարզ փորձաքննության ամբողջական փաթեթի մշակման և հաստատման պարագայում, առաջանում է անհրաժեշտություն տրամադրելու չօգտագործված մնացորդային միջոցները՝ ծրագրի շարունակականությունն ապահովելու նպատակով։

	1.1. Կարգավորման հարաբերությունների ներկա վիճակը և առկա խնդիրները
ՀՀ աշխատանքի և սոցիալական հարցերի նախարարության ենթակայությամբ գործող «Օթևան» ՊՈԱԿ-ը հանդիսանում է սոցիալական բնակարանային ֆոնդի կառավարման լիազոր մարմին, որն ներկայումս տնօրինում է սահմանափակ թվով սոցիալական բնակարաններ, այն դեպքում, երբ սոցիալական բնակարանների կարիք ունեցող ընտանիքների թիվը զգալիորեն գերազանցում է առկա հնարավորությունները։ Սոցիալական բնակարանային ֆոնդի հերթացուցակում ընդգրկված են շուրջ 400 ընտանիք, միաժամանակ բնակարանային խնդիրներ ունեն նաև տեղահանված անձինք և կյանքի դժվարին իրավիճակում գտնվող բազմաթիվ ընտանիքներ, որոնք բնակվում են ոչ բնակելի կամ ժամանակավոր հարմարեցված տարածքներում։ Այս պայմաններում սոցիալական բնակարանային ֆոնդի ընդլայնումը հանդիսանում է առաջնահերթ խնդիր, որի լուծումը ուղղակիորեն կապված է սոցիալական լարվածության նվազեցման, խոցելի խմբերի կենսապայմանների բարելավման և նրանց սոցիալ-տնտեսական ինտեգրման հետ։
 ՀՀ Արարատի մարզի Արտաշատ քաղաքի Մռավյան փողոց 32/1 հասցեում գտնվող շենքի կապիտալ վերանորոգումը և դրա ադապտացումը որպես սոցիալական բնակարանային ֆոնդի շենք հնարավորություն կտա ավելացնել սոցիալական բնակարանների քանակը և նվազեցնել հերթացուցակում գտնվող ընտանիքների թիվը։
Միաժամանակ, 2025 թվականին իրականացվել են նախագծային աշխատանքների միայն նախնական փուլը՝ էսքիզային նախագծի մշակումը և ինժեներաերկրաբանական հետազոտությունները, ինչը բավարար չէ շինարարական աշխատանքները ավարտին հասցնելու համար։ Ամբողջական նախագծանախահաշվային փաստաթղթերի բացակայությունը խոչընդոտում է ծրագրի հետագա իրականացմանը և կապիտալ վերանորոգման գործընթացի ավարտին։
	1.2. Առկա խնդրի առաջարկվող լուծումը 
Հաշվի առնելով սոցիալական բնակարանային ֆոնդի ընդլայնման հրատապ անհրաժեշտությունը և արդեն իսկ մեկնարկած ծրագրի կարևորությունը՝ առաջարկվում է ապահովել նախագծանախահաշվային փաստաթղթերի մշակման ամբողջական փաթեթի ավարտը՝ տրամադրելով նախկինում հատկացված, սակայն չօգտագործված մնացորդային միջոցները։ Այդ նպատակով առաջարկվում է 2026 թվականի պետական բյուջեում կատարել վերաբաշխում,  նվազեցնելով 1032 ծրագրի 32007 միջոցառման համար նախատեսված ֆինանսական միջոցները 14,840․2 հազար դրամով։ 1032 ծրագրի 32007 միջոցառման համար ճշտված պետական բյուջեով նախատեսված ֆինանասական միջոցը կազմում է 1,131,926․2 հազար դրամ, որից առաջին կիսամյակի համար նախատեսված 587,749․3 հազար դրամ, կնքված պարտավորությունները կազմում է   327,999.9  հազար դրամ։
Սույն միջոցառման գծով մինչև տարեվերջ լրացուցիչ ֆինանսական միջոցների պահանջ չի առաջանա:
Սա հնարավորություն կտա ավարտին հասցնել նախագծային աշխատանքները, ստանալ անհրաժեշտ փորձաքննության եզրակացությունները և ապահովել շենքի կապիտալ վերանորոգման աշխատանքների մեկնարկը։

	2. Կարգավորման առարկան 
Սույն նախագծով նախատեսվում է «Հայկական Կարիտաս» ԲՀԿ-ին կապիտալ դրամաշնորհի շրջանակում տրամադրել մնացորդային միջոցները՝ ՀՀ Արարատի մարզի Արտաշատ քաղաքի Մռավյան փողոց 32/1 հասցեում գտնվող շենքի նախագծանախահաշվային փաստաթղթերի ամբողջական մշակման և պարձ փորձաքննության  աշխատանքների ավարտն ապահովելու նպատակով։
Միջոցների տրամադրումը կիրականացվի՝ ելնելով կատարված աշխատանքների արդյունքներից և համապատասխան հիմնավորող փաստաթղթերից։
	3. Իրավական ակտի կիրառման դեպքում ակնկալվող արդյունքը. 
Որոշման ընդունման դեպքում
· ընթացիկ տարում «Հայկական Կարիտաս» ԲՀԿ-ն կապահովի ՀՀ Արարատի մարզի Արտաշատ քաղաքի Մռավյան փողոց թիվ 32/1 հասցեում գտնվող շենքի նախագծանախահաշվային փաստաթղթերի մշակման ամբողջական փաթեթի ավարտը, ինչպես նաև դրանց պարզ փորձաքննությունը,
· կհաստատվեն շենքի կապիտալ վերանորոգման համար անհրաժեշտ նախագծային լուծումները,
· կապահովվի արդեն իսկ կատարված ծախսերի արդյունավետ օգտագործումը և ծրագրի շարունակականությունը։ 
· կընդլայնվի սոցիալական բնակարանային ֆոնդը և կնվազի հերթացուցակում գտնվող ընտանիքների թիվը, 

		4. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Նախագիծը բխում է ՀՀ կառավարության 2021 թվականի օգոստոսի 18-ի թիվ 1363-Ա որոշմամբ հավանության արժանացած ՀՀ կառավարության ծրագրի 4-րդ՝ «Մարդկային կապիտալի զարգացում» կետի 4.6 ենթակետի չորրորդ պարբերությունով սահմանված նպատակից, այն է՝ իրականացվելու են ծրագրեր՝ ուղղված կացարանի կարիք ունեցող ընտանիքների բնակարանային խնդիրների լուծմանը։

	5.	Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին. 
«Հայաստանի Հանրապետության 2025 թվականի պետական պետական բյուջեի մասին օրենքում վերաբաշխում, լրացում և Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ փոփոխություններ և լրացումներ կատարելու մասին» Հայաստանի Հայաստանի Հանրապետության կառավարության որոշման նախագծի ընդունման դեպքում Հայաստանի Հանրապետության պետական բյուջեում ծախսերը կամ եկամուտները չեն ավելանա:
	
	6. Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտությունը.
	Այլ իրավական ակտերում փոփոխությունների և(կամ) լրացումների անհրաժեշտություն չի առաջացնում:

